
ABSTRAK 

Tujuan kajian ilmiah ini dijalankan adalah untuk melakukan peramalan harga getah asli 

pada tahun 2010. Oleh itu, satu model Autoregresi Purata Bergerak Terkamir (ARIMA) 

yang paling sesuai dibentuk untuk meramal harga getah asli pada tahun 201 0 dengan

menggunakan kaedah Box-Jenkins. Data yang digunakan ialah data purata harga bulanan

dari bulan Januari 2000 hingga Disember 2006 iaitu sebanyak 84 data yang diperolehi 

daripada laman web Lembaga Getah Malaysia. Kaedah yang digunakan untuk 

menjalankan kajian ini adalah pengecaman model, penjelmaan model, fungsi 

autokorelasi, penganggaran parameter, penyemakan diagnosis, pemilihan model dan

peramalan. Kaedah yang digunakan ini akan membentuk satu model yang paling sesuai 

untuk digunakan dalam peramalan ini. Sebagai keputusan, model ARIMA (1, 1, 0) telah 

diperolehi dan digunakan untuk meramal harga getah asli pada tahun 2010. 

ABSTRACT 

The purpose of this study is to forecast the price of natural rubber in 20 IO. Therefore, a 

model of Autoregressive Integrated Moving Average (ARIMA) is build to forecast the 

price of natural rubber in 20 IO by using Box-Jenkins method. The data were the average 

monthly prices from January 2000 until Dicember 2006 with the total number of data is 

84. The procedures used in this study were model identification, model expression,

autocorrelation function, model estimation, diagnosis checking, model choosing and 

forecasting. These procedures build the best inodel where the model will be used to 

forecast the prices of natural rubber in 2010. As a result, the model ARI MA (I, I, O) had 

been chosen as the best model for this study and can be use to forecast the future price of 

natural rubber in 2010. 

BAB 1 

PENDAHULUAN 

1.1 PENGENALAN 

Harga getah asli dijangka mencapai kemuncaknya pada tahun 2010 apabila pasaran dunia 

diramalkan berdepan kekurangan bekalan komoditi itu sebanyak kira-kira 321,000 tan, 

kata pengeksport getah dari Indonesia (Harian Ekonomi, 2006). Harga getah asli 

Malaysia, pada masa kini adalah yang tertinggi dalam tempoh 20 tahun, dilihat akan terus 

kekal tinggi di pasaran akibat daripada permintaan tinggi global yang melebihi 

pengeluarannya dan juga hasil kenaikan harga petroleum yang tinggi. Kumpulan Kajian 

Getah Antarabangsa berpusat di London meramalkan harga getah akan terus kekal tinggi 

hingga tahun 2020 kerana harga getah sintetik juga dijangka meningkat melebihi 

US$2.50 (RM9.20) sekilogram, sementara harga getah asli pula juga dijangka sama 

meningkat melebihi US$2 (RM7.36) sekilogram (Biznews, 2006). Kenyataan kedua-dua 

akhbar di atas juga disokong oleh Lembaga Getah Malaysia yang mana menjangkakan 

harga getah asli Malaysia akan terus meningkat sehingga tahun 2020. Peningkatan harga 

getah asli ini mula meningkat melebihi RM5 sekilogram untuk SMR20 (Standard 

Malaysian Rubber 20) dan RM3 sekilogram bagi getah sekerap bermula pada tahun awal 

tahun 2005 dan, melebihi RM7 sekilogram (SMR 20) dan RM4 sekilogram (getah 

sekerap) bermula Disember 2005. Menjelang Ogos 2006 harga getah telah mencecah 

harga melebihi RM9 sekilogram (SMR20) dan RM6 sekilogram (getah sekerap). Harga 

getah asli ini dijangka akan terus meningkat dan mampu mencecah sehingga RM10 

sekilogram (SMR20) berdasarkan beberapa faktor yang mempengaruhi harga getah 

dunia. Kenaikan harga getah asli ini telah memberi ruang kepada penoreh-penoreh getah 

di seluruh dunia memperolehi keuntungan berkali ganda berbanding sebelum ini. 

1.2 FAKTOR-FAKTOR YANG MEMPENGARUHI KENAIKAN HARGA 

GETAN ASLI 

Terdapat beberapa faktor yang dikenalpasti telah mempengaruhi kenaikan harga getah 

asli dunia. Antaranya ialah permintaan tinggi daripada pasaran komoditi dunia, 

perkembangan industri kereta dunia, pengurangan keluasan ladang getah dunia, kenaikan 

harga petroleum, clan perkembangan dalam bidang perubatan telah menyumbang kepada 

kenaikan harga getah asli dunia (Biznews, 2006). 

1.2.1 Pasaran Komoditi Dunia 

Berdasarkan Kamus Dewan Edisi Ke-3 komoditi bermaksud barangan yang 

diperdagangkan, terutamanya keluaran ladang, bahan mentah, dan bahan galian. 

Permintaan tinggi getah asli di pasaran komoditi dunia ini sememangnya telah memberi 

impak yang besar pada pengeluaran getah asli dunia. Pengeluaran getah asli meningkat 

11% atau 9,546 tan meningkat kepada 96,114 tan pada bulan Jun 2006 berbanding bulan 

lepas (Bernama, 2006). Melalui peningkatan yang tinggi dari bulan ke bulan telah 

menyebabkan permintaan getah asli melebihi dari pengeluarannya, sekaligus mendorong 

kepada kenaikan harga getah asli di pasaran komoditi dunia. Permintaan yang tinggi di 

pasaran komoditi dunia seperti China, Jepun, Korea, England dan Amerika Syarikat hasil 

daripada kemajuan industri automatif di negara tersebut. 

1.2.2 Perkembangan Industri Kereta dan Tayar Dunia 

Industri kereta dunia bermula apabila Charles Goodyear secara tidak sengaja telah 

mencipta bahan volkanan getah yang akhimya telah digunakan untuk dijadikan tayar 

kereta pada tahun 1839. Kemudian, Henry Ford mula membuat kereta dan permintaan 

terhadap tayar getah meningkat secara mendadak. Selepas itu industri kereta mula 

berkembang dengan pesat di seluruh dunia. Perkembangan industri kereta ini mendorong 

kepada kewujudan industri tayar dunia. Dengan lebih dikenali sebagai industri automotif, 

perkembangan industri ini telah menyebabkan peningkatan permintaan secara mendadak 

getah asli untuk membuat tayar. Berdasarkan kajian Kumpulan Kajian Getah 

Antarabangsa berpusat di London menyatakan untuk getah asli, pada tahun 2035 

permintaan global tahunan mencecah 15 juta tan berbanding pada hari ini iaitu pada tahap 

8 juta tan, di mana permintaan tersebut menfokus kepada industri tayar (Biznews, 2006). 

Permintaan kukuh getah akan datang dari China, Amerika Syarikat dan India, yang mana 

ekonominya diramalkan akan pulih, sekaligus meningkatkan penggunaan tayar (Harian 

Ekonomi, 2006). Sementara itu, Persatuan Pengeluar Tayar Indonesia (APBI) 

menjangkakan eksport tayar mampu mencecah kira-kira AS$600 juta tahun ini 

berbanding AS$520 juta tahun lalu. Permintaan yang terlalu tinggi ini telah melebihi 

daripada pengeluaran getah menyebabkan kenaikan harga secara mendadak. 

1.2.3 Pengurangan Pengeluaran Getah Ash dan Keluasan Ladang Getah 

Pada tahun 1850 an, getah yang asalnya datang dari benua Amerika Selatan di mana 

pokok getah ditanam secara liar dengan iklim yang panas dan lembap. Biji benih getah 

mula dibawa masuk ke Asia pada tahun 1877 dan ditanam di Sri Lanka dan kemudian ke 

Malaysia dan Asia Tenggara lain. Pada tahun 1900, keluasan kawasan penanaman pokok 

getah di Asia adalah sekitar 2500 hektar. Apabila Henry Ford mula membuat kereta, 

permintaan terhadap tayar getah telah meningkat secara mendadak. Banyak kawasan 

ladang getah telah dibuka di seluruh dunia terutamanya di Asia dengan jumlah keluasan 

500,000 hektar tanah pada tahun 1910. Jumlah keluasan penanaman terus meningkat dan 

semakin meluas terutamanya di Asia Tenggara yang menjadi pengeluar utama getah asli 

dunia. Jumlah keluasan penanaman pokok mula berkurang pada tahun 1974 akibat 

daripada kejatuhan harga getah asli dunia. Kejatuhan ini berpunca daripada pengeluaran 

getah tiruan atau getah sintetik yang lebih murah dan menjadi pesaing utama getah asli 

dalam industri automotif. Walaubagaimanapun, apabila harga getah asli jatuh ke tahap 

paling rendah, banyak kawasan ladang getah telah ditutup dan diganti dengan tanaman 

pokok kelapa sawit. Ini menyebabkan pengeluaran getah asli semakin berkurang 

terutamanya di kawasan Asia Tenggara yang merupakan pengeluar utama getah asli 

dunia. Menjelang tahun 2000, pengeluaran getah di Malaysia telah berkurangan kepada 

768,800 tan berbanding 1.1 juta tan pada tahun 1995. Harga getah kembali meningkat 

pada tahun 2005 akibat perkembangan industri automotif dunia dan peningkatan harga 

getah sintetik. Akibat keluasan ladang yang semakin berkurang, ini menyebabkan 

pengeluarannya tidak mampu menampung permintaan tinggi industri automotif. 

1.2.4 Kenaikan Harga Getah Sintetik (Tiruan) 

Pesaing utama bagi getah asli adalah getah sintetik yang diperbuat daripada petroleum. 

Getah sintetik mula digunakan secara meluas pada tahun 1978. Pengeluaran getah sintetik 

dunia adalah hampir 9 juta tan setahun dan merupakan industri kedua terbesar dalam 

industri petrokimia (Arlie, 1989). Terdapat dua faktor yang menyebabkan industri getah 

sintetik berkembang iaitu faktor ekonomi dan faktor strategi. Dari segi ekonomi, negara- 

negara pengeluar getah asli merupakan negara yang sedang membangun dan beriklim 

tropika, apabila permintaan melebihi pengeluaran, harga getah asli akan meningkat. 

Faktor strategi pula menyebabkan bekalan getah asli terputus. Menjelang tahun 2000, 

harga petroleum mula meningkat akibat dari konflik yang berlaku di Asia Barat yang 

merupakan pengeluar utama petroleum dunia. Kenaikan harga petroleum ini 

menyebabkan harga getah sintetikjuga meningkat secara mendadak melebihi harga getah 

asli. Berdasarkan kajian yang dilakukan oleh Kumpulan Kajian Getah Antarabangsa 

berpusat di London, harga getah asli akan kekal tinggi kerana harga getah sintetik 

dijangka terus meningkat melebihi US$2.50 (RM9.20) sekilogram sementara harga getah 

asli dijangka ikut kekal sama pada US$2 (RM7.36) sekilogram (Biznews, 2006). 

1.2.5 Perkembangan dalam Bidang Perubatan 

Bidang perubatan semakin berkembang di seluruh dunia dengan banyak teknologi telah 

digunakan dal am bidang perubatan. Pertambahan jumlah doktor perubatan dan jururawat 

di seluruh dunia telah memberi ruang kepada industri sarung tangan menghasilkan lebih 

banyak sarung tangan pembedahan. Penggunaan sarung tangan pembedahan semakin 

meningkat dengan bertambahnya jumlah pesakit di hospital. Sarung tangan pembedahan 

tidak boleh di guna semula selepas digunakan menyebabkan permintaannya sentiasa 

tinggi. Permintaan yang tinggi ini menyebabkan industri sarung tangan meningkatkan 

pengeluaran sarung tangan ini. Untuk menghasilkan sarung tangan, susu getah adalah 

merupakan bahan utama. Walaupun permintaan industri sarung tangan merupakan salah 

satu industri yang menggunakan getah asli tetapi ia tidaklah memberi kesan besar kepada 

harga getah ash dunia. 

1.3 TUJUAN KAJIAN 

Tujuan kajian ilmiah ini dijalankan adalah untuk melakukan peramalan harga getah asli 

pada tahun 2010 dengan menggunakan Kaedah Sin Masa. Selain itu, kajian ini juga 

bertujuan untuk membuktikan kenyataan yang dikeluarkan oleh Lembaga Getah 

Malaysia yang menjangkakan bahawa harga getah asli Malaysia akan terus meningkat 

sehingga tahun 2020 berasas atau tidak. 

1.4 KEPENTINGAN KAJIAN 

Berdasarkan kenyataan yang dikeliiarkan oleh Berita Harian dalam ruangan Ekonomi, 

yang menyatakan bahawa harga getah asli dijangka mencapai kemuncaknya pada tahun 

2010 apabila pasaran dunia diramalkan berdepan kekurangan bekalan komoditi itu 

sebanyak kira-kira 321,000 tan. Berdasarkan kenyataan di atas, satu kajian perlu 

dilakukan untuk meramal harga getah asli pada tahun 2010 bagi memastikan kesahihan 

kenyataan tersebut. 

Kajian yang dilakukan ini pastinya memberi peluang kepada para pengeluar dan 

penoreh getah mencongak dan merancang rancangan yang dapat memberi keuntungan 

yang maksimum ataupun kerugian yang minimum pada masa akan datang. Selain itu, 

kesahihan berita ini pastinya dapat inenarik minat orang ramai terutamanya kepada para 

penganggur di ibu kota untuk kembali ke kampung halaman untuk menoreh getah kerana 

hasilnya lumayan berbanding berkerja di ibu kota. Selain itu, perkembangan ini pastinya 

menarik minat para peladang untuk menanam semula pokok getah kerana harga getah 

dijangka tinggi sehingga tahun 2020. Selain itu, kajian ini pastinya akan dapat 

menentukan kenyataan yang dikeluarkan sesetengah pihak bahawa harga getah akan terus 

meningkat pada masa akan datang adalah berasas atau tidak. Selain daripada itu, kajian 

ini juga akan menentukan sama ada kenaikan harga getah asli dipengaruhi oleh harga 

getah sintetik atau tidak. 

Peramalan harga getah ash ini dapat dijalankan dengan jitu dengan bantuan 

Kaedah Siri Masa dan beberapa perisian komputer agar ralat model yang dibentuk dapat 

dikurangkan sekecil yang mungkin. 

1.5 OBJEKTIF KAJIAN 

Tujuan kajian ilmiah ini dijalankan adalah untuk meramal harga getah asli gred SMR 20 

pada tahun 2010. Oleh itu, kajian ini mengandungi beberapa objektif untuk mencapai 

tujuan kajian, iaitu: 

a) Membina satu model yang paling sesuai untuk meramalkan harga getah asli pada 

tahun 2010. Model ini akan dibentuk berdasarkan kaedah model Box-Jenkins iaitu 

model purata bergerak terkamir autoregresi (Autoregressive intergrated moving 

average -A RIIU). 

b) Meramal harga getah asli gred SMR 20 pada tahun 2010. 

c) Membuktikan kenyataan yang dikeluarkan oleh Lembaga Getah Malaysia yang 

menjangkakan bahawa harga getah asli Malaysia akan terus meningkat sehingga 

tahun 2020 berasas atau tidak. 

d) Menentukan sama ada kenaikan harga getah asli dipengaruhi oleh harga getah 

sintetik atau tidak. 

1.6 SKOP KAJIAN 

Kajian dilakukan adalah untuk meramal harga getah asli gred SMR 20 pada tahun 2010 

dengan menggunakan Kaedah Siri Masa. Skop kajian yang digunakan adalah mengambil 

purata harga getah asli gred SMR 20 setiap bulan selama tujuh tahun bermula dari Januari 

2000 hingga Disember 2006 bagi tujuan analisis. Selain itu data harga getah sintetik 

setiap tahun juga diambil untuk membuat perbandingan harga antara kedua-dua jenis 

getah. 



BAB 2 

ULASAN LITERATUR 

2.1 PENGENALAN 

Industri getah mula berkembang pada awal abad ke-19 apabila Thomas Hancock, seorang 

Inggeris telah mencipta sebuah mesin yang dapat melembut, mencampur dan membentuk 

getah untuk digunakan membuat barang-barang pengguna. Permintaan getah meningkat 

secara mendadak apabila Henry Ford mula membuat kereta, akibat daripada permintaan 

terhadap tayar getah mula meningkat. Perkembangan industri getah sintetik pada tahun 

1940 an telah menjadi pesaing utama kepada perkembangan getah asli (Arlie, 1980). 

Perkembangan industri getah sintetik yang pesat dan mempunyai harga yang rendah telah 

menyebabkan perkembangan industri getah asli terancam. Ini menyebabkan permintaan 

terhadap getah asli menurun sekaligus menurunkan harga getah asli di pasaran dunia. 

Permintaan terhadap getah asli kembali meningkat pada tahun 2000 membuatkan harga 

getah asli meningkat semula. 

Situasi harga getah asli di pasaran dunia yang sebelum ini terlalu rendah telah 

menyebabkan tidak ramai pengkaji berminat untuk membuat kajian mengenai harga 

